
- DIPUSITATA DA : U GRUPPU « GHJUVENTU NAZIUNALISTA » 
 
- UGHJETTU :  Ricrutamentu di i prufessori di scole bislingue in u primu gradu 
___________________________________________________________________ 

 
VISTU l’articulu 7 di a leghje di u 21 di ghjennaghju di u 2002 chì dà a 

cumpetenza di l’insignamentu di a lingua corsa à a Cullettività di Corsica.  
 
VISTU a deliberazione 15/083 AC di l'Assemblea di Corsica di u 16 d’aprile 

di u 2015 aduprendu u Pianu Lingua 2020. 
 
VISTU a cuvenzione Statu-CdC rilativa à u pianu di sviluppu di a lingua 

corsa firmatu u 2 di nuvembri di u 2016 da u Presidente di u Cunsigliu Esecutivu di a 
Corsica, u prefettu di Corsica è u Recteur di l'Academia di Corsica. 

 
VISTU a circulare n°2017-072 du 12/04/2017, rilativa à l’insignamentu di e 

lingue è culture regiunale. 
 
CUNSIDERANDU chì l'effettivi di i prufessori di scole bislingue indè u primu 

gradu un currespondenu micca à a prufezzione annunziata indè u "Grand Plan de 
Formation" messu in piazza in Sittembre 2016. 

 
CUNSIDERANDU u fattu chè u numaru di i professori di scole bislingue un 

permette micca u rimpiazzamentu di i prufessori di scole appustati.  
 
CUNSIDERANDU a signatura u 2 Nuvembre 2016 trà u statu è a CdC, di u 

cuntrattu di u "Plan 2016/2020" avendu per u quadru a megliuranza di l'insignamentu 
bislingu. 

 



CUNSIDERANDU a messa in piazza è u sviluppu di e classe in immersione.  
 
CUNSIDERANDU a vulintà di sviluppà u bislinguisimu in u senu di a nostra 

sucetà.  
 
CUNSIDERANDU chì st'annata, soli 21 candidati so stati ricrutati in 

parcorsu lingua regiunale per 30 posti à u principiu, contra 39 candidati per u parcorsu 
standard per 30 posti à u principiu. 

 
CUNSIDERANDU chè u tassu d'admissibilità un hè micca listessu per e 

duie filiere : 36 per u standard contra 49,38 per u bislingu. 
 
 

L’ASSEMBLEA DI A GHJUVENTÙ DI A CORSICA 
 
 

DUMANDA à a Cullitività di Corsica di riaffirmà a so implicazione indè u 
ricrutamentu di i prufessori di scole bislingue.  

 
DUMANDA à u Retturatu di Corsica u rispetu di u numaru di poste attribuitu 

à u Cuncorsu regiunalu di Professoru di scole in lingue regiunale. 
 
DUMANDA à u Retturatu di Corsica chè u tassu d'admissibilità sia listessu 

per e duie filiere (bislingue/standard). 
 

 
 

 


